
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈԿՏԵՄԲԵՐԻ 12-Ի N 1763-L ԵՎ 2023 ԹՎԱԿԱՆԻ ՆՈՅԵՄԲԵՐԻ 9-Ի N 1957-L ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
 
	 1. ՀՀ արդարադատության նախարարություն
	15.11.2023

	
	N /27.4/48557-2023

	1. «Հայաստանի Հանրապետության կառավարության 2023 թվականի հոկտեմբերի 12-ի N 1763-Լ և 2023 թվականի նոյեմբերի 9-ի N 1957-Լ որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ (այսուհետ՝ Նախագիծ) վերաբերյալ հայտնում ենք հետևյալը՝ 
Նախագծով առաջարկվում է Որոշումներից հանել բնակչության պետական ռեգիստրում Հայաստանի Հանրապետությունում հաշվառված անձանց՝ շահառու չհամարելու վերաբերյալ դրույթները: Միաժամանակ, նախագծի 3-րդ կետով առաջարկվում է ՀՀ կառավարության 2023 թվականի հոկտեմբերի 12-ի N 1763-Լ որոշման շրջանակում այդ դրույթի գործողությունը տարածել 2023 թվականի նոյեմբերի 1-ից ծագած հարաբերությունների վրա: Մասնավորապես՝ 
Այս առումով նախ հարկ է նշել, որ նախագծի 3-րդ կետով նախատեսված կարգավորումից դուրս է մնացել նախագծի 1-ին կետի 3-րդ ենթակետի «գ» պարբերությամբ նախատեսված կարգավորումը, մինչդեռ հիշյալ պարբերությամբ կատարվող փոփոխությունը վերաբերում է բնակչության պետական ռեգիստրում Հայաստանի Հանրապետությունում հաշվառված անցանց տվյալ ամսվա վճարման նախնական ցուցակ չներառելուն: Ուստի առաջարկում ենք վերանայել նախագծի 3-րդ կետի կարգավորումները:
Բացի այդ, պարզ չէ նաև, թե ինչով է պայմանավորված միայն ՀՀ կառավարության 2023 թվականի հոկտեմբերի 12-ի N 1763-Լ որոշման շրջանակում նախատեսված դրույթի գործողությունը 2023 թվականի նոյեմբերի 1-ից ծագած հարաբերությունների վրա տարածելու նպատակահարմարությունը՝ նկատի ունենալով, որ ՀՀ կառավարության 2023 թվականի նոյեմբերի 9-ի N 1957-Լ որոշմամբ նույնպես սահմանված են համանման կարգավորումներ:
Ելնելով վերոգրյալից՝ նախագիծն ունի վերանայման և լրացուցիչ հիմնավորման կարիք:
	Ընդունվել է։
Նախագիծը լրամշակվել է՝ այդ թվում նաև 3-րդ կետի կարգավորումները։ 













Ընդունվել է ի գիտություն։
[bookmark: _GoBack]ՀՀ կառավարության 2023 թվականի հոկտեմբերի 12-ի N 1763-Լ որոշման շրջանակում համապատասխան դրույթի գործողությունը տարածվելու է 2023 թվականի հոկտեմբերի 14-ից ծագած հարաբերությունների վրա, իսկ որ ՀՀ կառավարության 2023 թվականի նոյեմբերի 9-ի N 1957-Լ որոշման մասով գործողություն տարածելու անհրաժեշտություն չկա, քանի որ դիմումների ընդունման գործընթացը դեռևս չի սկսվել։
Միաժամանակ, հիմնավորումը լրամշակվել է:

	2. ՀՀ ֆինանսների նախարարություն
	16.11.2023

	
	N 01/34-2/22455-2023

	1. Ի կատարումն ՀՀ փոխվարչապետ Տիգրան Խաչատրյանի 14.11.2023թ. N 03.1/03.62/39194-2023 հանձնարարականի՝ կապված «Հայաստանի Հանրապետության կառավարության 2023 թվականի հոկտեմբերի 12-ի N 1763-Լ և 2023 թվականի նոյեմբերի 
9-ի N 1957-Լ որոշումներում փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) հետ, և հաշվի առնելով Նախագծի ընդունման պատճառաբանությունները՝ սկզբունքային առումով առարկություններ չունենք:
Այդուհանդերձ, Նախագծով առաջարկվում է վերը նշված որոշումների շրջանակներում շահառու համարել նաև 2023 թվականի սեպտեմբերի 19-ից Լեռնային Ղարաբաղից բռնի տեղահանված՝ բնակչության պետական ռեգիստրում Հայաստանի Հանրապետությունում հաշվառված անձանց: Չնայած Նախագծով 19.09.2023թ. ամսաթվով սահմանված սահմանափակմանը՝ հայտնում ենք, որ Նախագծի հիմնավորմամբ գնահատված չեն իրականացվող նախաձեռնության արդյունքում շահառուների թվի հնարավոր ավելացման, և ըստ այդմ՝ նաև լրացուցիչ ֆինանսական միջոցների պահանջի ռիսկերը:
	Ընդունվել է ի գիտություն։
Այս պահին ՀՀ պետական բյուջեով հատկացված ֆինանսական միջոցների չափերի հետ կապ չունի նախագիծը: Ի սկզբանե, բոլոր հաշվարկները ներկայացվել են 100000 շահառուների հաշվարկով: 

	3. ՀՀ տարածքային կառավարման և ենթակառուցվածքների նախարարություն
	15.11.2023

	
	 N ԳՍ/20.1/35035-2023

	1. «Հայաստանի Հանրապետության կառավարության 2023 թվականի հոկտեմբերի 12-ի N 1763-Լ և 2023 թվականի նոյեմբերի 9-ի N 1957- Լ որոշումներում փոփոխություններ կատարելու մասին» ՀՀ կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունը առաջարկություններ, դիտողություններ չունի:
	Ընդունվել է ի գիտություն։


	4. ՀՀ ներքին գործերի նախարարություն
	16.11.2023

	
	 N 43/21/137660-23

	1. Ի կատարումն ՀՀ փոխվարչապետի 14.11.2023թ. թիվ /03.62/39194-2023 հանձնարարականի՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2023 թվականի հոկտեմբերի 12-ի N 1763-Լ և 2023 թվականի նոյեմբերի 9-ի N 1957-Լ որոշումներում փոփոխություններ կատարելու մասին» ՀՀ կառավարության որոշման նախագիծը։
ՀՀ կառավարության 2023 թվականի հոկտեմբերի 12-ի N 1763-L որոշման նախագծով առաջարկվում է Որոշման թիվ 2 հավելվածի 8-րդ կետի 4-րդ ենթակետից հանել «կամ բնակչության պետական ռեգիստրում Հայաստանի Հանրապետությունում հաշվառված» բառերը, իսկ 17-րդ կետից հանել «կամ բնակչության պետական ռեգիստրում Հայաստանի Հանրապետությունում հաշվառված» բառերը։
Այս կապակցությամբ պետք է նկատի ունենալ, որ եթե որպես միջոցառման շահառու ընդգրկվել են նաև ժամանակավոր պաշտպանություն ստացած անձինք (փախստականները), ապա համաձայն ՀՀ կառավարության 2023 թվականի հոկտեմբերի 26-ի թիվ 1864-Ն որոշմամբ հաստատված Հավելված 2-ի 1-ին կետի՝ ժամանակավոր պաշտպանություն ստացած փախստականին անձը հաստատող փաստաթղթերը տրվում կամ փոխանակվում են Հայաստանի Հանրապետության բնակչության պետական ռեգիստրում հաշվառում ունենալու դեպքում։
    Հետևաբար, նախագծի՝ ներկայացված տարբերակով ընդունվելու դեպքում ժամանակավոր պաշտպանություն ստացած անձինք, ովքեր հաշվառվել են ՀՀ տարածքում և ստացել ՀՀ կառավարության 2023 թվականի հոկտեմբերի 26-ի թիվ 1864-Ն որոշմամբ սահմանված փաստաթղթերը, չեն հանդիսանա որոշման շահառու։
	Ընդունվել է ի գիտություն։
Նախագիծը մշակվել է բնակչության պետական ռեգիստրում մինչև 2023 թվականի սեպտեմբերի 19-ից հետո Հայաստանի Հանրապետությունում հաշվառված անձանց նույնպես շահառու ճանաչելու համար։ 


	5. ՀՀ կենտրոնական բանկ
	15.11.2023

	
	 N 06.1-07/931-23

	1. Հայաստանի Հանրապետության փոխվարչապետ Տիգրան Խաչատրյանի գրասենյակի ղեկավար Արման Ադիլխանյանի 14.11.2023 թվականի թիվ 03․1/03.62/39194-2023 գրության համաձայն՝ «Հայաստանի Հանրապետության կառավարության 2023 թվականի հոկտեմբերի 12-ի թիվ 1763-Լ և 2023 թվականի նոյեմբերի 9-ի թիվ 1957-Լ որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք Ձեզ, որ Հայաստանի Հանրապետության կենտրոնական բանկը դիտողություններ և առաջարկություններ չունի։
	Ընդունվել է ի գիտություն։



